ՏԵՂԵԿԱՆՔ-ՀԻՄՆԱՎՈՐՈՒՄ

«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՈՒՋԱՆ, ԿՈՇ, ՇԱՄԻՐԱՄ, ԱՐՈՒՃ, ԿԱՔԱՎԱՁՈՐ, ՆԵՐՔԻՆ ԲԱԶՄԱԲԵՐԴ, ՆԵՐՔԻՆ ՍԱՍՆԱՇԵՆ, ՎԵՐԻՆ ՍԱՍՆԱՇԵՆ, ԴԱՎԹԱՇԵՆ, ԿԱԹՆԱՂԲՅՈՒՐ, ԵՂՆԻԿ, ԹԱԼԻՆ ՀԱՄԱՅՆՔՆԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը (նպատակը)
Սույն որոշման նպատակն է Հյուսիս-հարավ ճանապարհային միջանցքի ներդրումային ծրագրի-Ծրագիր 2-ի (այսուհետ՝ Ծրագիր) շրջանակներում վերակառուցվող Աշտարակ-Թալին կմ29+600-կմ71+500 ճանապարհահատվածի (այսուհետ՝ Վերակառուցվող ճանապարհահատված) ՀՀ Արագածոտնի մարզի ՈՒջան, Կոշ, Շամիրամ, Արուճ, Կաքավաձոր, Ներքին Բազմաբերդ, Ներքին Սասնաշեն, Վերին Սասնաշեն, Դավթաշեն, Կաթնաղբյուր, Եղնիկ, Թալին համայնքների միջով անցնող մոտ 26,5 կմ երկարությամբ հատվածի օտարման գոտու սահմաններում գտնվող ոռոգման, ջրամատակարարման, գազամատակարարման և էլեկտրամատակարարման համակարգերի  տեղափոխման և դրանց փոխարեն հաղորդակցուղիների նոր համակարգերի տեղադրման նպատակի ապահովումը հանրության գերակա շահ ճանաչելը և այդ նպատակի իրականացման համար անհրաժեշտ՝ օտարման ենթակա տարածքների ցանկը և օտարման գոտին հաստատելը:  
 2. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության ու Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրի (Հյուսիս-հարավ ճանապարհային միջանցքի ներդրումային ծրագիր) «Սոցիալական ապահովությանն ու երաշխիքներին առնչվող պահանջներ» Ժամանակացույց 5-ի 10-րդ կետի համաձայն՝ Հայաստանի Հանրապետությունը (վարկառու) պարտավորություն է ստանձնել ծրագրերի համար պահանջվող ամբողջ հողը և օտարման գոտին ժամանակին ազատել երրորդ անձանց իրավունքներից:
Վարկային համաձայնագրով ստանձնած պարտավորությունների կատարումն ապահովելու նպատակով, ՀՀ կառավարության 20.10.2011թ. N 1504-Ն որոշմամբ ՀՀ տրանսպորտի և կապի նախարարությանը ՀՀ պետական բյուջեից համապատասխան միջոցներ են հատկացվել Ծրագրի շրջանակներում Աշտարակ-Թալին կմ29+600-կմ71+500 ճանապարհահատվածի հաղորդակցուղիների` կապի մալուխների, գազատարի, էլեկտրական օդային գծերի և ջրամատակարարման խողովակների տեղափոխման աշխատանքների իրականացման համար:
Համապատասխան Կապալառու կազմակերպությունների հետ կնքվել են կապալի պայմանագրեր, սակայն, շինարարական աշխատանքների իրականացման ընթացքում, ի թիվս այլ խնդիրների, ի հայտ են եկել շինհրապարակի տրամադրման հետ կապված խնդիրներ, քանի որ տեղափոխվող հաղորդակցուղիները ենթակա են տեղադրման այլ անձանց սեփականությունը հանդիսացող հողամասերի տարածքներում, ինչի հետևանքով ճանապարհի որոշակի հատվածներում աշխատանքները ժամանակավորպես կասեցվել են։ Հաշվի առնելով նշված հանգամանքները ՀՀ կառավարության 16.10.2014թ. N 1125-Ն որոշման հիման վրա աշխատանքների կատարման պայմանագրերում կատարվել են փոփոխություններ, որոնցով աշխատանքների կատարման ժամկետը սահմանվել է պատվիրատուի կողմից կապալառուներին շինարարական աշխատանքների իրականացման համար համապատասխան տարածքները տրամադրելուց հետո 60 օրվա ընթացքում։
[bookmark: _GoBack]Տեղափոխման են ենթակա Վերակառուցվող ճանապարհահատվածի ՀՀ Արագածոտնի մարզի ՈՒջան, Կոշ, Շամիրամ, Արուճ, Կաքավաձոր, Ներքին Բազմաբերդ, Ներքին Սասնաշեն, Վերին Սասնաշեն, Դավթաշեն, Կաթնաղբյուր, Եղնիկ, Թալին համայնքների միջով անցնող կմ37+544.68-կմ40+000 և կմ47+400-կմ71+500 հատվածի օտարման գոտու սահմաններում գտնվող ոռոգման, ջրամատակարարման, գազամատակարարման և էլեկտրամատակարարման համակարգերը:
Նախագծային փաստաթղթերի համաձայն տեղափոխվող հաղորդակցուղիները ենթակա են տեղադրման այլ անձանց սեփականությունը հանդիսացող հողամասերի տարածքներում, ինչի արդյունքում հողամասերի սեփականատերերը զրկվելու են հողամասերի տվյալ հատվածներն իրենց նպատակային նշանակությանը համապատասխան օգտագործելու հնարավորությունից: Ավելին անհրաժեշտություն է առաջանալու տվյալ հողամասերի նպատակային նշանակությունը փոխադրել էներգետիկայի, կապի, տրանսպորտի, կոմունալ ենթակառուցվածքների գործառնական նշանակության հողամասերի, որոնք ՀՀ հողային օրենսգրքի 60-րդ հոդվածի բովանդակությունից ելնելով չեն կարող հանդիսանալ քաղաքացիների սեփականություն։
Նշենք, որ տվյալ դեպքում, կիրառելի չեն կամավոր գույքային սերվիտուտի նորմերը, քանի որ կամավոր գույքային սերվիտուտի նորմերը կիրառելի են մասնավոր սերվիտուտի դեպքում, իսկ սույն որոշմամբ նախատեսված տարածքներում տեղադրվող հաղորդակցուղիներն ապահովելու են ՈՒջան, Կոշ, Շամիրամ, Արուճ, Կաքավաձոր, Ներքին Բազմաբերդ, Ներքին Սասնաշեն, Վերին Սասնաշեն, Դավթաշեն, Կաթնաղբյուր, Եղնիկ, Թալին համայնքների անորոշ շրջանակով անձանց կարիքները՝ այսինքն նախատեսված են  հասարակական կարիքների համար: ՀՀ քաղաքացիական օրենսգրքի 214-րդ հոդվածի 4-րդ մասի համաձայն՝  hասարակական կարիքների համար հարկադիր գույքային սերվիտուտ կարող է սահմանվել օրենքով: Նույն հոդվածի 5-րդ կետի համաձայն` hասարակական կարիքների համար մայրուղային-գծային ինժեներական ենթակառուցվածքների համար հարկադիր գույքային սերվիտուտ սահմանված է միայն հաղորդակցուղիների պահպանման ու սպասարկման համար, այլ ոչ թե հաղորդակցուղիների տեղադրման համար անհրաժեշտ հողամասերի նկատմամբ:
«Հանրության գերակա շահերի ապահովման նպատակով սեփականության օտարման  մասին» ՀՀ օրենքի 4-րդ հոդվածի համաձայն՝  հանրության գերակա շահը, ի թիվս այլոց կարող է հետապնդել հետևյալ նպատակները՝ Հայաստանի Հանրապետության միջազգային պայմանագրերով նախատեսված պարտավորությունների կատարման ապահովումը, էներգետիկայի, հեռահաղորդակցության, ջրամատակարարման, ջրահեռացման, ջերմամատակարարման, տրանսպորտի, հաղորդակցության ուղիների կառուցման  ծրագրերի իրականացման ապահովումը:
Նկատի ունենալով վերոգրյալ իրավակարգավորումը, Ծրագրի բնականոն ընթացքն ապահովելու նպատակով, առաջարկվում է Ծրագրի շրջանակներում ոռոգման, ջրամատակարարման, գազամատակարարման և էլեկտրամատակարարման համակարգերի տեղափոխման և դրանց փոխարեն նոր համակարգերի տեղադրման նպատակը ճանաչել հանրության գերակա շահ և այդ նպատակի համար օրենքով սահմանված կարգով օտարել ՀՀ Արագածոտնի մարզի ՈՒջան, Կոշ, Շամիրամ, Արուճ, Կաքավաձոր, Ներքին Բազմաբերդ, Ներքին Սասնաշեն, Վերին Սասնաշեն, Դավթաշեն, Կաթնաղբյուր, Եղնիկ և Թալին համայնքներում գտնվող թվով 293 միավոր հողամասերի որոշման նախագծի N 2 հավելվածում նշված տարածքները:
3. Իրավական ակտի կիրարկման դեպքում ակնկալվող արդյունքը.
Սույն որոշման ընդունման արդյունքում Վերակառուցվող ճանապարհահատվածի օտարման գոտու սահմաններում գտնվող մոտ 26,5 կմ երկարությամբ ջրամատակարարման, էլեկտրամատակարարման, գազամատակարարման և ոռոգման համակարգի տեղափոխման համար անհրաժեշտ հողամասերի նկատմամբ  կճանաչվի հանրության գերակա շահ, ինչը թույլ կտա մի կողմից օրենքով սահմանված կարգով, նախնական համարժեք փոխհատուցմամբ իրականացնել տվյալ նպատակների իրականացման համար անհրաժեշտ տարածքների օտարման գործընթացը և մյուս կողմից ապահովել համապատասխան վարկային համաձայնագրով Հայաստանի Հանրապետության ստանձնած պարտավորությունների պատշաճ կատարումն:  





ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՈՒՋԱՆ, ԿՈՇ, ՇԱՄԻՐԱՄ, ԱՐՈՒՃ, ԿԱՔԱՎԱՁՈՐ, ՆԵՐՔԻՆ ԲԱԶՄԱԲԵՐԴ, ՆԵՐՔԻՆ ՍԱՍՆԱՇԵՆ, ՎԵՐԻՆ ՍԱՍՆԱՇԵՆ, ԴԱՎԹԱՇԵՆ, ԿԱԹՆԱՂԲՅՈՒՐ, ԵՂՆԻԿ, ԹԱԼԻՆ ՀԱՄԱՅՆՔՆԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

Սույն որոշմամբ հանրության գերակա շահ ճանաչվող հողամասերի օտարման բյուջեն կներառվի նախարարության 2020 թվականի  բյուջետային ֆինանսավորման հայտերում:  
										
ՑԱՆԿ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀՀ ԿԱՌԱՎԱՐՈՒԹՅԱՆ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ-ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՈՒՋԱՆ, ԿՈՇ, ՇԱՄԻՐԱՄ, ԱՐՈՒՃ, ԿԱՔԱՎԱՁՈՐ, ՆԵՐՔԻՆ ԲԱԶՄԱԲԵՐԴ, ՆԵՐՔԻՆ ՍԱՍՆԱՇԵՆ, ՎԵՐԻՆ ՍԱՍՆԱՇԵՆ, ԴԱՎԹԱՇԵՆ, ԿԱԹՆԱՂԲՅՈՒՐ, ԵՂՆԻԿ, ԹԱԼԻՆ ՀԱՄԱՅՆՔՆԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ

Սույն որոշումը մշակվել է «Նորմատիվ իրավական ակտերի մասին», «Հանրության գերակա շահերի ապահովման նպատակով սեփականության օտարման մասին» ՀՀ օրենքների պահանջներին համապատասխան:

ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՈՒՋԱՆ, ԿՈՇ, ՇԱՄԻՐԱՄ, ԱՐՈՒՃ, ԿԱՔԱՎԱՁՈՐ, ՆԵՐՔԻՆ ԲԱԶՄԱԲԵՐԴ, ՆԵՐՔԻՆ ՍԱՍՆԱՇԵՆ, ՎԵՐԻՆ ՍԱՍՆԱՇԵՆ, ԴԱՎԹԱՇԵՆ, ԿԱԹՆԱՂԲՅՈՒՐ, ԵՂՆԻԿ, ԹԱԼԻՆ ՀԱՄԱՅՆՔՆԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԴՐԱ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

Սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
									




ՑԱՆԿ
ՀՀ ԿԱՌԱՎԱՐՈՒԹՅԱՆ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 2-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ՈՒՋԱՆ, ԿՈՇ, ՇԱՄԻՐԱՄ, ԱՐՈՒՃ, ԿԱՔԱՎԱՁՈՐ, ՆԵՐՔԻՆ ԲԱԶՄԱԲԵՐԴ, ՆԵՐՔԻՆ ՍԱՍՆԱՇԵՆ, ՎԵՐԻՆ ՍԱՍՆԱՇԵՆ, ԴԱՎԹԱՇԵՆ, ԿԱԹՆԱՂԲՅՈՒՐ, ԵՂՆԻԿ, ԹԱԼԻՆ ՀԱՄԱՅՆՔՆԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Սույն նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության կողմից:


